
	ՀՀ ֆինանսների նախարարությունն ուսումնասիրել է ««Հարկային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» և ««Մաքսային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքների նախագծերը և հայտնում է հետևյալը.
Ըստ նախագծերի ընդունման հիմնավորման՝ նախագծերով նախատեսվում է, որ հարկային/մաքսային մարմինների կամ դրանց ստորաբաժանումների վերակազմակերպման կամ այլ կառուցվածքային փոփոխության (այդ թվում՝ նոր ստորաբաժանման ստեղծման) դեպքում վերակազմակերպված կամ նոր ստեղծված ստորաբաժանման կադրերի համալրումը իրականացվելու է նոր մոտեցումներով։
Մասնավորապես, սահմանվում է, որ հարկային/մաքսային մարմինների կամ դրանց ստորաբաժանումների վերակազմակերպման կամ այլ կառուցվածքային փոփոխությունների (այդ թվում՝ նոր ստորաբաժանման ստեղծման) դեպքում վերակազմակերպված կամ նոր ստեղծված ստորաբաժանման հարկային/մաքսային ծառայության թափուր պաշտոններ զբաղեցնելու իրավունք կունենան հարկային/մաքսային ծառայողի պատրաստման դասընթացը հաջողությամբ ավարտած և «Ուսումնական կենտրոն» ՊՈԱԿ-ի կողմից պատրաստման դասընթացը հաջողությամբ ավարտած լինելու հանգամանքը հավաստող հավաստագիր ստացած և հարկային/մաքսային ծառայողների թեկնածուների ցուցակում ընդգրկված անձինք, ընդ որում, նախատեսվում է, որ վերակազմակերպված կամ նոր ստեղծված ստորաբաժանման հարկային/մաքսային ծառայության առաջատար թափուր պաշտոնների համար աշխատանքային ստաժ չի պահանջվելու:
Վերոնշյալն ապահովելու համար «Ուսումնական կենտրոն» ՊՈԱԿ-ի միջոցով նախատեսվում է կազմակերպել վերակազմակերպված կամ նոր ստեղծված ստորաբաժանման հարկային/մաքսային ծառայության թափուր պաշտոններ զբաղեցնելու համար հարկային/մաքսային ծառայողների պատրաստումը։
Պատրաստման դասընթացը հաջողությամբ հաղթահարած անձանց «Ուսումնական կենտրոն» ՊՈԱԿ-ի կողմից տրամադրվելու է պատրաստման դասընթացը հաջողությամբ ավարտած լինելու հանգամանքը հավաստող հավաստագիր: Նշված հավաստագիր ունեցող անձինք, ըստ իրենց կողմից դասընթացն ավարտելու արդյունքում ստացած գնահատականների, ընդգրկվելու են հարկային/մաքսային ծառայողների թեկնածուների ցուցակներում, որոնց հիման վրա էլ իրականացվելու է վերակազմակերպված կամ նոր ստեղծված ստորաբաժանման կադրերի համալրումը։
Բացի այդ, ՀՀ պետական եկամուտների կոմիտեի կողմից նախատեսվում է իրականացնել մի շարք միջոցառումներ «Ուսումնական կենտրոն» ՊՈԱԿ-ի արդիականացման ուղղությամբ՝ վերոնշյալ խնդիրների լուծման և մարդկային ռեսուրսների կառավարման արդյունավետության բարձրացման նպատակով: Պլանավորվում է «Ուսումնական կենտրոն» ՊՈԱԿ-ի կողմից կազմակերպել թիրախային և նեղ մասնագիտական դասընթացներ և վերապատրաստումներ՝ ելնելով իրականացվող ծառայության առանձնահատկություններից (մաքսային, հարկային, հետբացթողումային և այլն)։ Հաշվի առնելով վերոնշյալը՝ նախագծերով սահմանվում է, որ հարկային/մաքսային ծառայողների վերապատրաստումներն իրականացվելու են քաղաքացիական ծառայության համակարգից դուրս՝ ՀՀ կառավարության կողմից սահմանվող առանձին կարգով։ Այս առումով հարկ է նկատել, որ վերապատրաստմանն առնչվող՝ նախագծերով առաջարկվող կարգավորումները վերաբերում են վերակազմակերպված կամ նոր ստեղծված ստորաբաժանման հարկային/մաքսային ծառայության պաշտոններ զբաղեցնող հարկային/մաքսային ծառայողներին, ընդ որում, բոլոր ծառայողները ենթակա կլինեն պարտադիր վերապատրաստման «Ուսումնական կենտրոն» ՊՈԱԿ-ում 3 տարին մեկ անգամ։
Նախագծերով նախատեսվում է սահմանել նաև «Ուսումնական կենտրոն» ՊՈԱԿ-ի կարգավիճակը, դերն ու նշանակությունը հարկային/մաքսային ծառայության վերափոխման պրոցեսում։
Հարկային/մաքսային ծառայողների կերպարի վերափոխման պրոցեսում նախատեսվում է նաև հնարավորություն ընձեռել ներկայիս հարկային/մաքսային ծառայողներին համապատասախան դասընթացը հաջողությամբ ավարտելու դեպքում նշանակվել նոր ստեղծվող/վերակազմակերպվող ստորաբաժանումներում համապատասխան պաշտոնների։ Այդ նպատակով սահմանվում է, որ հարկային/մաքսային մարմինների կամ դրանց ստորաբաժանումների վերակազմակերպման կամ այլ կառուցվածքային փոփոխության (այդ թվում՝ նոր ստորաբաժանման ստեղծման) դեպքում վերակազմակերպվող (կամ լուծարվող) ստորաբաժանման հարկային/մաքսային ծառայողները հարկային/մաքսային ծառայողի պատրաստման դասընթացին մասնակցելու դեպքում դասընթացին մասնակցության ամբողջ ժամանակահատվածում պահպանում են իրենց աշխատատեղը և հիմնական աշխատավարձը և պաշտոնից ազատվում են դասընթացին չմասնակցելու, դասընթացը հաջողությամբ չհաղթահարելու և թեկնածուների ցուցակներում չընդգրկվելու դեպքերում։
Նկատենք, որ, ըստ էության, նախագծերով առաջարկվող կարգավորումներով սահմանվում են առանձնահատկություններ հարկային/մաքսային ծառայության թափուր պաշտոններ զբաղեցնելու իրավունք ունեցող և հարկային/մաքսային ծառայության պաշտոններ զբաղեցնող հարկային/մաքսային ծառայողների համար:
Այս կապակցությամբ անհրաժեշտ ենք համարում նշել, որ «Հանրային ծառայության մասին» ՀՀ օրենքի 3-րդ հոդվածի 1-ին մասի համաձայն՝ հանրային ծառայությունը հանրային իշխանության մարմիններին Հայաստանի Հանրապետության Սահմանադրությամբ և օրենքներով վերապահված լիազորությունների իրականացումն է, որն ընդգրկում է պետական ծառայությունը, համայնքային ծառայությունը և հանրային պաշտոնները։
Նույն հոդվածի 2-րդ մասի համաձայն՝ պետական ծառայությունը մասնագիտական գործունեություն է, որն ուղղված է Հայաստանի Հանրապետության օրենսդրությամբ պետական մարմիններին վերապահված լիազորությունների իրականացմանը։
Նույն հոդվածի 3-րդ մասի համաձայն՝ պետական ծառայությունն ընդգրկում է քաղաքացիական ծառայությունը, դիվանագիտական ծառայությունը, մաքսային ծառայությունը, հարկային ծառայությունը, փրկարար ծառայությունը, զինվորական ծառայությունը (բացառությամբ օրենքով սահմանված պարտադիր զինվորական ծառայության զորակոչի միջոցով իրականացվող շարքային կազմի պարտադիր զինվորական ծառայության), ազգային անվտանգության մարմիններում ծառայությունը, ոստիկանությունում ծառայությունը, հակակոռուպցիոն կոմիտեում ծառայությունը, քրեակատարողական ծառայությունը, դատական ակտերի հարկադիր կատարման ծառայությունը, դատական կարգադրիչների ծառայությունը:
Նույն հոդվածի 5-րդ մասի համաձայն՝ հանրային ծառայության պաշտոնն արժանիքահեն, կարիերային առաջընթացով բնութագրվող, քաղաքական չեզոքություն և մասնագիտական գործունեություն պահանջող հաստիքային միավոր է, որը նախատեսված է պետական ծառայության առանձին տեսակների համար նախատեսված պաշտոնների անվանացանկով կամ համայնքային ծառայության պաշտոնների անվանացանկով:
Նույն օրենքի 12-րդ հոդվածի 1-ին մասի համաձայն՝ հանրային ծառայության հիմնական սկզբունքներն են՝
(...)
3) արժանիքահեն կարիերային առաջընթացի վրա հիմնված հանրային ծառայության կայունությունը,
(...)
5) քաղաքացիների համար հանրային ծառայության հավասար մատչելիությունը՝ իրենց մասնագիտական գիտելիքներին և կոմպետենցիաներին համապատասխան,
(...)
7) հանրային ծառայողի արհեստավարժությունը:
Նույն հոդվածի 2-րդ մասի համաձայն՝ հանրային ծառայության առանձին տեսակների առանձնահատկություններից ելնելով՝ օրենքով կարող են սահմանվել կազմակերպման և գործունեության լրացուցիչ սկզբունքներ:
Անհրաժեշտ է նկատել նաև, որ օրենսդրությամբ որպես հանրային ծառայողների արհեստավարժության սկզբունքի ապահովման երաշխիք յուրաքանչյուր պաշտոնի համար սահմանել է իրավասության շրջանակով, պատասխանատվության ծավալով և այլ գործոններով պայմանավորված որոշակի պահանջներ, որոնք, ի թիվս այլնի, հանգում են մասնագիտական կրթության, աշխատանքային փորձառնության պահանջներին: Այս համատեքստում հարկային/մաքսային մարմինների կամ դրանց ստորաբաժանումների վերակազմակերպման կամ այլ կառուցվածքային փոփոխության (այդ թվում՝ նոր ստորաբաժանման ստեղծման) դեպքում վերակազմակերպված կամ նոր ստեղծված ստորաբաժանման կադրերի համալրման մասով նախագծերով առաջարկվող լուծումները (առաջատար պաշտոնների համար աշխատանքային ստաժի պահանջի վերացումը) համարում ենք խնդրահարույց հատկապես արհեստավարժության սկզբունքի ապահովման տեսանկյունից: Ճիշտ է, օրենքներով կարող են սահմանվել հանրային ծառայության առանձին տեսակների կազմակերպման և գործունեության առանձնահատկությունները: Այդուհանդերձ, այդպիսի առանձնահատկությունները պետք է բոլոր դեպքերում պայմանավորված լինեն օբյեկտիվ հիմքերով և հետապնդեն իրավաչափ նպատակ, քանզի հակառակ մոտեցումը կհանգեցնի հանրային ծառայության միասնականության խաթարման, ինչպես նաև միևնույն կարգավիճակն ունեցող անձանց նկատմամբ խտրականության դրսևորման:
Հետևաբար նախագծերով առաջարկվող այն կարգավորումները, որոնք տարբերվում են պետական ծառայության ընդհանուր տրամաբանությունից և միևնույն ժամանակ չեն բխում հարկային/մաքսային ծառայության առանձնահատկություններից (օրինակ՝ հարկային/մաքսային մարմնի վերակազմակերպման և կառուցվածքային փոփոխության դեպքում ծառայությունից ազատելու հիմքերը) լրացուցիչ հիմնավորման անհրաժեշտություն ունեն:

Անդրադառնալով նախագծերով նախատեսվող՝ «Ուսումնական կենտրոն» ՊՈԱԿ-ի կարգավիճակի ամրագրման կարգավորմանը՝ հարկ ենք համարում ուշադրություն հրավիրել այն հանգամանքին, որ պետական ռեսուրսների կառավարման մասով հանրային կառավարման համակարգում առկա հիմնական խնդիրների կապակցությամբ Կառավարության առանցքային մոտեցումը հանգում է օժանդակ, սպասարկող, աջակցող և մասնագիտացված այլ գործառույթները մասնավորին արտապատվիրելու հնարավորության և նպատակահարմարության քննարկումը: Այս պայմաններում, «Ուսումնական կենտրոն» ՊՈԱԿ-ի կարգավիճակի օրենսդրական մակարդակում ամրագրումն ու իրավասությունների սահմանումը, ըստ էության, բացառում է ՊՈԱԿ-ին վերապահվող գործառույթների արտապատվիրակման (այն է՝ մրցակցային պայմաններում համապատասխան ծառայությունների ձեռքբերման) հնարավորությունը, որպիսի իրողությունը, զուգորդված պետական բյուջեի հաշվին ՊՈԱԿ-ի ֆինանսավորման՝ նախագծերով առաջարկվող լուծումների հետ խնդրահարույց է հանրային ֆինանսների կառավարման արդյունավետության տեսանկյունից:
	Ընդունվել է մասամբ

Նախագիծը խմբագրվել է, և կարգավորումները նախատեսվել են հարկային և մաքսային ծառայությունների բոլոր պաշտոններում նշանակումների համար, սակայն տարբերակվել են ըստ ուժի մեջ մտնելու ժամկետների:
Միաժամանակ հարկ է նկատի ունենալ, որ ինչպես արդարացիորեն նշվել է գրության մեջ նախագծի ընդունման հիմնական նպատակը  հարկային/մաքսային ծառայության թափուր պաշտոններ զբաղեցնելու համար առանձնահատկությունների սահմանումն է։ Նշված առանձնահատկությունների սահմանումը պայմանավորված է քննարկվող ծառայությունների՝ օբյեկտիվ իրականության մեջ գոյություն ունեցող առանձնահատկություններով։ Հաշվի առնելով նշված առանձնահատկությունների փաստացի առկայությունը, ինչպես նաև «Հանրային ծառայության մասին» օրենքով կոնկրետ ծառայությունների համար առանձնահատկությունների սահմանման հնարավորությունը, նախագծերով նախատեսվել է հարկային/մաքսային ծառայությունում ընդգրկման նոր կարգ՝ նպատակ ունենալով ծառայությունները համալրել արհեստավարժ, ոլորտային գիտելիքներ ունեցող, ինչպես նաև բարեվարք նոր կադրերով։ Ընդ որում, ծառայությունների յուրահատկությամբ պայմանավորված գործող «Հանրային ծառայության մասին» և «Քաղաքացիական ծառայության մասին» օրենքները հնարավորություն չեն ընձեռնում նախագծերի նպատակին հասնել առանց վերոնշյալ փոփոխությունների։ Մասնավորապես, օրինակ՝ քաղծառայության մասին օրենքը հնարավորություն է ընձեռում կրտսեր պաշտոններ զբաղեցնել համապատասխան հավաստագիր ունեցող անձանցից։ Նշված հավաստագրման հետ կապված հարաբերությունները կարգավորվում են ենթաօրենսդրական ակտերով։ Անձը հավաստագիր կարողանում է ստանալ ընդհանրական գիտելիքների ստուգման արդյունքում, մինչդեռ կարծում ենք, որ հարկային/մաքսային ծառայող նշանակվելու համար անհրաժեշտ է ձեռբերել ոլորտային մասնագիտական գիտելիքներ և փորձառություն, ինչպես նաև, նկատի ունենալով հարկային և մաքսային ծառայողների հնարավոր լայն շփումները մասնավոր ոլորտի հետ, առանցքային տեղ է զբաղեցնում համապատասխան պաշտոնների նշանակումների համար բարեվարքության պահանջների ամրագրումը։
Ընդ որում, նման առանձնահատկությունների  սահմանման օբյեկտիվ հիմքերի առկայության հիմնավորման նպատակով և որպես նախագծով առաջարկվող փոփոխությունների լրացուցիչ հիմնավորում  նախագծերի փաթեթին կցվում է միջազգային փորձի ուսումնասիրության արդյունքները։ 
Ըստ նշված ուսումնասիրությունների, աշխարհի երկրների մեծ մասում հարկային/մաքսային ծառայությունների համար սահմանված են նախագծի կարգավորումներին մոտ առանձնահատկություններ։
Ինչ վերաբերվում է առաջարկվող փոփոխությունների՝ իրավաչափ նպատակ հետապնդելու անհրաժեշտության մասին դիտարկմանը, ապա գտնում ենք, որ նման դիտարկումը տեղին չէ հենց Սահմանադրության 6-րդ հոդվածի տեսանկյունից, քանի որ առհասարակ պետական մարմիններն ու պաշտոնատար անձինք պետք է առաջնորդվեն օրինականության սկզբունքով, ուստի հարկային/մաքսային ծառայության մասով առանձնահատկությունների սահմանման նման նախաձեռնությունը այդ սկզբունքից բացառություն չէ։
Կարծում ենք, որ, հաշվի առնելով վերոնշյալ հիմնավորումները, ինչպես նաև միջազգային փորձի ուսումնասիրման արդյունքները, նախագծերի՝ իրավաչափ նպատակ հետապնդելու մասով հնարավոր մտահոգությունները փարատվում են։ 


Ուսումնական կենտրոն» ՊՈԱԿ-ի կարգավիճակի ամրագրման և օժանդակ, սպասարկող, աջակցող և մասնագիտացված այլ գործառույթները մասնավորին արտապատվիրելու հնարավորության և նպատակահարմարության վերաբերյալ ներկայացված դիտարկման մասով անհրաժեշտ ենք համարում նշել, որ ուսումնական կենտրոնը պետք է հանդիսանա այն հիմնական միավորը, որի վրա հիմնվելու է մաքսային/հարկային ծառայության բարեփոխումը, ուստի կենտրոնի կարողությունների զարգացումը ՊԵԿ-ի համար ամրագրված է նաև որպես ռազմավարական նպատակ:
Միաժամանակ համակարծիք լինելով պետական ռեսուրսների կառավարման առանցքային մոտեցումների հետ՝ ՊԵԿ-ի կողմից մշակվել և շրջանառության մեջ է դրվել ՊԵԿ-ի ենթակայության մեկ այլ «Հսկիչ-դրամարկղային մեքենաների ներդրման գրասենյակ» ՊՈԱԿ-ի լուծարման  մասին կառավարության որոշման նախագիծ։





























































		2. ՀՀ  էկոնոմիկայի նախարարություն

	17.11․2021թ.

	
	N 01/17083-2021




		      
Ի պատասխան Ձեր ս․թ․ նոյեմբերի 11-ի թիվ 01/11-1/71915-2021 գրության՝ քննության առնելով ««Հարկային ծառայության մասին» Հայաստանի Հանրապետության օրենքում  լրացումներ և փոփոխություններ կատարելու մասին» և «Մաքսային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքների նախագծերը՝ հայտնում ենք, որ վերջիններիս վերաբերյալ Էկոնոմիկայի նախարարությունն առաջարկություններ և առարկություններ չունի։

	Ընդունվել է ի գիտություն




		3. ՀՀ  վարչապետի աշխատակազմի քաղաքացիական ծառայության գրասենյակ

	22.11.2021թ.

	
	N 42/43․7/40208-2021




		«Հարկային ծառայության մասին» Հայաստանի Հանրապետության օրենքում  լրացումներ և փոփոխություններ կատարելու մասին» օրենքի (այսուհետ՝ Նախագիծ)  և «Մաքսային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծերի (այսուհետ՝ Օրենքների նախագծեր) վերաբերյալ հայտնում ենք հետևյալը՝
1. Օրենքների նախագծերում գործածվում է «վերակազմակերպված կամ նոր ստեղծված ստորաբաժանման հարկային ծառայության պաշտոն» ձևակերպումը:
Այս կապակցությամբ հայտնում ենք, որ «Կառավարչական իրավահարաբերությունների կարգավորման մասին» օրենքի 21-րդ հոդվածի 1-ին մասի համաձայն՝ պետական մարմնի կառուցվածքային փոփոխությունն իրականացվում է կառուցվածքային ստորաբաժանումների ստեղծման, միաձուլման, միացման, առանձնացման, բաժանման, վերակազմավորման կամ կառուցվածքային ստորաբաժանման գործունեության դադարեցման եղանակներով, իսկ նույն օրենքի 22-րդ հոդվածով սահմանված է, որ պետական մարմինը վերակազմակերպվում` միաձուլվում, միացվում, բաժանվում, առանձնացվում, վերակազմավորվում է օրենքով: 
Այսինքն՝ վերը նշված իրավական կարգավորումների բովանդակությունից հետևում է, որ պետական մարմնի կառուցվածքային ստորաբաժանումը ենթարկվում է ոչ թե վերակազմակերպման, այլ կառուցվածքային փոփոխության, իսկ կառուցվածքային փոփոխության եղանակներից է կառուցվածքային ստորաբաժանման վերակազմավորումը կամ նոր կառուցվածքային ստորաբաժանման ստեղծումը:
Հաշվի առնելով վերոգրյալը՝ առաջարկում ենք Օրենքների նախագծերում «վերակազմակերպված կամ նոր ստեղծված ստորաբաժանման հարկային ծառայության պաշտոն» եզրույթի փոխարեն գործածել «կառուցվածքային փոփոխության ենթարկված ստորաբաժանման հարկային ծառայության պաշտոն» ձևակերպումը:

2. Օրենքների նախագծերով սահմանվում է, որ «վերակազմակերպված կամ նոր ստեղծված ստորաբաժանման հարկային  ծառայության պաշտոն (այդ թվում՝ նշված ստորաբաժանումում թափուր պաշտոն առաջանալու դեպքում) զբաղեցնելու իրավունք ունեն սույն գլխով նախատեսված հարկային ծառայողի պատրաստման դասընթացը հաջողությամբ ավարտած, ուսումնական կենտրոնի կողմից հավաստագիր ստացած և հարկային ծառայողների թեկնածուների ցուցակում ընդգրկված անձինք»։ 	
	Տվյալ դեպքում Օրենքների նախագծերի բովանդակությունից և կից ներկայացված հիմնավորումից պարզ չէ, թե ինչու է հատկապես կառուցվածքային փոփոխության դեպքերում հարկային և մաքսային ծառայության պաշտոնների համալրումն իրականացվում այլ ընթացակարգով: 
Բացի այդ, Օրենքների նախագծերի բովանդակությունից և հիմնավորումից ենթադրվում է, որ հարկային և մաքսային մարմիններում հաճախակի կարող են տեղի ունենալ կառուցվածքային փոփոխություններ, որից հետո կառուցվածքային փոփոխության ենթարկվող կառուցվածքային ստորաբաժանման պաշտոնները կհամալրվեն համապատասխան դասընթացն ավարտած և հավաստագիր ունեցող անձանցից: Սակայն հարկ է նկատի ունենալ, որ պետական մարմնի կառուցվածքային փոփոխությունն իրականացվում է միայն օրենքով նախատեսված դեպքերում: Մասնավորապես՝ «Կառավարչական իրավահարաբերությունների կարգավորման մասին» օրենքի 21-րդ հոդվածի 2-րդ մասի համաձայն՝  կառուցվածքային փոփոխություն իրականացվում է համապատասխանաբար պետական մարմնի կանոնադրության փոփոխությամբ պայմանավորված գործառույթների փոփոխության, ինչպես նաև պետական մարմնի հաստիքների առավելագույն քանակի կրճատման և (կամ) կառուցվածքային ստորաբաժանումների թվաքանակի կրճատման դեպքերում:
Հաշվի առնելով, որ Օրենքների նախագծերի ընդունմամբ, նախագծերին կից ներկայացված հիմնավորման համաձայն, նախատեսվում է վերանայել հարկային և մաքսային ծառայողների ընդունելության մրցույթի կազմակերպման գործընթացը, առաջարկում ենք մրցույթի կազմակերպման գործընթացն իրականացնել ոչ թե մրցույթային գործընթացից առանձին գործընթաց ստեղծելու միջոցով, այլ մրցույթի կազմակերպման և անցկացման կարգերում համապատասխան փոփոխություններ իրականացնելու միջոցով, որի արդյունքում նոր ընթացակարգով կհամալրվեն հարկային և մաքսային ծառայության բոլոր թափուր պաշտոնները, այլ ոչ թե միայն կառուցվածքային փոփոխությունից հետո առաջացած պաշտոնները: 

3. Նախագծի 3-րդ հոդվածով առաջարկվում է գործող «Հարկային ծառայության մասին» օրենքի 17-րդ հոդվածի 2-րդ մասի 3-րդ ենթակետում «աշխատանքի բնագավառում` մեկ տարվա աշխատանքային ստաժ» բառերից հետո լրացնել «,բացառությամբ սույն մասի 3.1-րդ կետով նախատեսված առաջատար պաշտոնների» բառերը: Միևնույն ժամանակ առաջարկվում է գործող «Հարկային ծառայության մասին» օրենքի 17-րդ հոդվածի 2-րդ մասը լրացնել 3.1-րդ ենթակետով՝ հետևյալ բովանդակությամբ․
	«3.1) Վերակազմակերպված կամ նոր ստեղծված ստորաբաժանման հարկային ծառայության առաջատար թափուր պաշտոնների համար աշխատանքային ստաժ չի պահանջվում.»։
Այս կապակցությամբ հայտնում ենք, որ Օրենքների նախագծերի ընդունման արդյունքում փաստացի ստացվում է, որ մի դեպքում հարկային ծառայության առաջատար պաշտոն զբաղեցնելու համար պահանջվում է հանրային ծառայության առնվազն մեկ տարվա ստաժ կամ մեկ տարվա մասնագիտական աշխատանքային ստաժ կամ պաշտոնի նկարագրով պահանջվող աշխատանքի բնագավառում՝ մեկ տարվա աշխատանքային ստաժ, մեկ այլ դեպքում նույն պաշտոնը զբաղեցնելու համար աշխատանքային ստաժ չի պահանջվում։ 
Հարկ է նշել, որ առաջարկվող փոփոխությամբ խախտվում է հանրային ծառայության կարևոր սկզբունքներից մեկը, այն է՝ քաղաքացիների համար հանրային ծառայության հավասար մատչելիությունը՝ իրենց մասնագիտական գիտելիքներին և կոմպետենցիաներին համապատասխան։ Բացի այդ, Օրենքների նախագծերին կից ներկայացված հիմնավորման մեջ որևէ պարզաբանում կամ հիմնավորում առկա չէ առաջատար պաշտոնների համար նախատեսված աշխատանքային ստաժի պահանջը տվյալ դեպքում բացառելու անհրաժեշտության վերաբերյալ։
Ելնելով վերոգրյալից՝ առաջարկում ենք Նախագծի 3-րդ հոդվածով առաջարկվող իրավական կարգավորումը համապատասխանեցնել հանրային ծառայության վերոնշյալ սկզբունքի բովանդակությանը: 

4. Նախագծի 7-րդ հոդվածով լրացվող 3.1-ին գլխի 26.2-րդ հոդվածով նախատեսվում է սահմանել, որ վերակազմակերպված կամ նոր ստեղծված ստորաբաժանման հարկային ծառայության պաշտոն (այդ թվում՝ նշված ստորաբաժանումում թափուր պաշտոն առաջանալու դեպքում) զբաղեցնելու իրավունք ունեն սույն գլխով նախատեսված հարկային ծառայողի պատրաստման դասընթացը հաջողությամբ ավարտած, ուսումնական կենտրոնի կողմից հավաստագիր ստացած և հարկային ծառայողների թեկնածուների ցուցակում ընդգրկված անձինք։
Այս կապակցությամբ հայտնում ենք, որ հստակեցման կարիք ունի «նշված ստորաբաժանումում թափուր պաշտոն առաջանալու դեպքում» ձևակերպումը, քանի որ նոր ստեղծվող ստորաբաժանումում, ըստ էության, բոլոր պաշտոնները թափուր են: Եթե խոսքը վերաբերում է հետագայում նույն ստորաբաժանումում առաջացած թափուր պաշտոնները նույն սկզբունքով զբաղեցնելուն, ապա հարկ է նշել, որ տվյալ դեպքում խախտվում է «Հարկային ծառայության մասին» օրենքի 18-րդ հոդվածի 1-ին մասով նախատեսված դրույթը, որի համաձայն՝ հարկային ծառայության պաշտոններում նշանակումները կատարվում են մրցույթի արդյունքներով։ Նախագծով առաջարկվող կարգավորման ընդունման դեպքում մրցույթի արդյունքներով թափուր պաշտոնների համալրման գործընթացը, ըստ էության, դառնալու է ոչ նպատակահարմար:

5. Նախագծի 7-րդ հոդվածով լրացվող 3.1-ին գլխի 26.4-րդ հոդվածի 3-րդ մասի 3-րդ կետի համաձայն՝ ընդունելության հայտարարությունը պետք է պարունակի տվյալներ ընդունելության տեղերի քանակի մասին, իսկ 4-րդ մասի համաձայն՝ ընդունելության տեղերի քանակը սահմանվում է վերակազմակերպված կամ նոր ստեղծված ստորաբաժանման հաստիքների քանակից տասը տոկոս ավելի չափով։
Տվյալ դեպքում պարզաբանման կարիք ունի «տասը տոկոս ավելի չափով» ձևակերպումը, քանի որ, օրինակ, 7 հոգուց բաղկացած կառուցվածքային ստորաբաժանումում 0․7 տոկոս հաստիք չկա։ Նախագծից պարզ է դառնում նաև, որ  վերակազմակերպված կամ նոր ստեղծված ստորաբաժանման հաստիքների համալրման յուրաքանչյուր դեպքի համար տրվում է առանձին ընդունելության հայտարարություն։ 
	Բացի այդ, Նախագծի 7-րդ հոդվածով լրացվող 3.1-ին գլխի 26.5 հոդվածով սահմանվում է, որ  հարկային ծառայողի պատրաստման դասընթացը հաջողությամբ հաղթահարած համարվելու հավաստագիր ունեցող անձինք ընդգրկվում են հարկային մարմնի կողմից վարվող հարկային ծառայողների թեկնածուների ցուցակներում, որտեղ միանգամյա ընդգրկված լինելու առավելագույն ժամկետը երկու տարի է: 
	Այս պարագայում Նախագծով առաջարկվող իրավական կարգավորումը հստակեցման կարիք ունի, քանի որ եթե վարվում է  առանձին ցուցակ,  ապա ինչ տրամաբանությամբ է յուրաքանչյուր դեպքում ընդունելության հայտարարություն տրվում կամ, եթե տեղերը սահմանափակ են, բայց  կան մեծ թվով մասնակիցներ, որոնց արդյունքները բարձր են կամ հավասար են,  ապա ինչպես են որոշում ցուցակում ընդգրկվող անձանց կամ հակառակը, եթե ընդունելության շեմը հաղթահարած մասնակիցների թիվը սահմանված տեղերից քիչ է, ապա ինչպես է իրականացվում թափուր պաշտոնների համալրման գործընթացը:
	Միաժամանակ հարկ է նշել, որ Նախագծով չի սահմանվում նաև, թե ընդունելության հայտարարությունը որ դեպքում և  ինչ պարբերականությամբ պետք է հրապարակվի։ 



6. Նախագծի 7-րդ հոդվածով լրացվող 3.1-ին գլխի 26.4-րդ հոդվածի 9-րդ մասի համաձայն՝ հարցազրույցի կազմակերպման համար ձևավորված հանձնաժողովը դիմողների լրացրած բարեվարքության վերաբերյալ հարցաթերթիկը հաշվի է առնում ընդունելության հարցազրույցի փուլը հաղթահարած մասնակցին որոշելու համար, իսկ 10-րդ մասով սահմանված է, որ  դասընթացը պետք է պարունակի նաև բարեվարքությանը վերաբերող կրթական բաղադրիչ։ Տվյալ դեպքում հարց է առաջանում, եթե դասընթացը պարունակում է  բարեվարքությանը վերաբերող կրթական բաղադրիչ,  ապա ինչու է հարցազրույցի փուլը հաղթահարած մասնակիցը որոշվում դիմելու պահին լրացրած բարեվարքության վերաբերյալ հարցաթերթիկով։
Բացի այդ, նույն հոդվածի 10-րդ մասով նախատեսված է, որ հարկային մարմնի ղեկավարը սահմանում է ըստ պաշտոնների խմբերի հարկային ծառայողի պատրաստման դասընթացի տևողությունը։  Տվյալ դեպքում գտնում ենք, որ եթե սահմանվում է դասընթացի տևողություն ըստ պաշտոնների խմբերի, ապա դասընթացի ընդունելությունն ու  թեկնածուների ցուցակները նույնպես ենթադրվում է, որ պետք է լինի ըստ պաշտոնների խմբերի, սակայն Նախագծում դրանց վերաբերյալ որևէ կարգավորում նախատեսված չէ։

7. Նախագծի 7-րդ հոդվածով լրացվող 3.1-ին գլխի 26.6-րդ հոդվածի 2-րդ մասով սահմանված է, որ վերակազմակերպված կամ նոր ստեղծված ստորաբաժանման հարկային ծառայության պաշտոնի համար  հարցազրույցի հրավիրում են հարկային ծառայողների թեկնածուների ցուցակում ընդգրկված, հարկային ծառայության տվյալ պաշտոնի անձնագրի պահանջներին բավարարող ամենաբարձր միավորներ ունեցող 5 անձինք: Եթե սույն կետի պահանջներին բավարարող անձինք հրաժարվում են մասնակցել հարցազրույցին, ապա հարցազրույցի հրավիրվում են հաջորդաբար ավելի բարձր միավորներ ունեցող անձինք։
Վերը նշված իրավական կարգավորման բովանդակությունից պարզ չէ, թե որ միավորներն են համարվում ամենաբարձր միավորները, քանի որ եթե ցուցակում միևնույն բարձր միավոր ունեցող անձանց թիվը հինգից ավելի է, ապա ինչպես են որոշվում այդ հինգ անձինք,  կամ հակառակը ամենաբարձր միավոր ունեցող անձանց թիվը հինգից պակաս է, ապա ինչպես են որոշում հարցազրույցի հրավիրվողներին։  Միաժամանակ անհասկանալի է կրկնակի հարցազրույց անցկացնելու տրամաբանությունը։
	Հաշվի առնելով, որ «Մաքսային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծով առաջարկվում է նույնաբովանդակ կարգավորումներ, հայտնում ենք, որ վերը նշված դիտարկումները վերաբերում են նաև «Մաքսային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծին:
	






1. Ընդունվել է
Օրենքների նախագծերում կատարվել են համապատասխան փոփոխություններ։
























2. Ընդունվել է մասամբ

Նախագծերը խմբագրվել են, և պաշտոնների նշանակման նոր կարգավորումները նախատեսվել են հարկային և մաքսային ծառայությունների բոլոր պաշտոններում նշանակումների համար` դրանք չպայմանավորելով կառուցվածքային փոփոխություններով, սակայն տարբերակվել են նշված դրույթների ըստ ուժի մեջ մտնելու ժամկետները, մասնավորապես ամբողջ ծառայության համար պաշտոնների նշանակումները նոր կարգով նախատեսվում է իրականացնել 2024թ հունվարի 1-ից, իսկ 2022թ-ից կառուցվածքային փոփոխությունների ենթարկվող կամ նոր ստեղծվող ստորաբաժանումներում նշանակումները կիրականացվեն նախագծով իրականացվող նոր կարգով: Նման ժամկետների տարանջատումը պայմանավորված է պատրաստման դասընթացների կազմակերպման համար անհրաժեշտ ժամկետներով և ուսումնական կենտրոնի թողունակությամբ: 


























                                    3. Ընդունվել է
Նախագծերը խմբագրվել են և նախագծերից հանվել է նշված դրույթը:
                                       






























4. Ընդունվել է
Նախագիծն ընդհանուր առմամբ վերախմբագրվել է:


 



















5. Ընդունվել է մասամբ
Ընդունելության տեղերի քանակը հաստիքների քանակից տասը տոկոսից ավելի չափով նախատեսվել էր հաշի առնելով մասնակիցների` ընդունելության որևէ փուլ կամ դասընթացի փուլը չհաղթահարելու հնարավոր հանգամանքը: Միաժամանակ տասը տոկոսը ոչ ամբողջական թիվ կազմելու դիտարկումը հաշվի առնելով նախագիծը խմբագրվել է: Լրամշակված նախագծով նախատեսվում է, որ տեղերի քանակը կսահմանվի 20 տոկոսի չափով, իսկ ցանկացած ոչ ամբողջական թիվ կկլորացվի դեպի վերև և կնախատեսվի 20 տոկոս +1 քանակով:
Ինչ վերաբերվում է ցուցակների առկայության պարագայում անընդհատ նոր հայտարարություն տալու մասով դիտարկմանը, ապա բնականաբար նման հայտարարությունը մի կողմից հետապնդում է թեկնածունեի ցուցակները նոր անձանցով համալրելու նպատակ (քանի որ հնարավոր է օրինակ իրավիճակ, երբ նոր ստեղծվող ստորաբաժանման հաստիքների քանակի ավել լինի թեկնածուների ցուցակում ներառված անձանց թվից), մյուս կողմից նախագծով նախատեսվել է, որ ընդունելության պարբերականությունը կսահմանվի մարմնի ղեկավարի կողմից:
Ցուցակներում ընդգրկվելու մասով կարգավորումները կարծում ենք հստակ են, դասընթացը հաջողությամբ հաղթահարած բոլոր անձինք ընդգրկվում են նշված ցուցակներում: Սակայն վերջիններս ընդգրկվում են ըստ իրենց կողմից հավաքած միավորների` բարձրից ցածր և հետագա հարցազրույցի հրավիրվում են առավել բարձր միավորներ ստացած անձինք: Այսինքն, ցուցակներում ընդգրկվելու հանգամանքը փողկապակցված չէ կոնկրետ ստորաբաժանման հաստիքների քանակի հետ: Միաժամանակ, ըստ նախագծի թեկնածուների ցուցակում ընդգրկելու և ցուցակների վարման կարգը հաստատում է հարկային մարմնի ղեկավարը։ Հետևաբար, ներկայացված հարաբերությունները ավելի մանրամասն կկանոնակարգվեն հարկային մարմնի ղեկավարի սահմանած կարգով։


6.Չի ընդունվել
 Հարկային, մաքսային ծառայությունների պաշտոններում նշանակումների կարգի նախատեսվող փոփոխություններում անկյունաքարային նշանակություն ունի բարեվարքության բաղադրիչը: Ուստի այն կարևորվում է նաև ընդունելության փուլում: Հաշվի առնելով այն, որ մաքսային ծառայողի պատրաստումն իրականացվելու է պետական ֆինանսավորմամբ, անհաժեշտ է, որպեսզի բարեվարքության հարցաթերթիկը ևս հաշվի առնվի մաքսային ծառայողին պատրաստելու համար, իսկ կրթական բաղադրիչի միջոցով արդեն կապահովվի ապագա ծառայողի բարեվարքության համակարգի վերաբերյալ գիտելիքների ձեվավորումը:
 Ընդունելությունը ըստ պաշտոնների խմբերի իրականացնելու վերաբերյալ արված դիտարկման մասով հայտնում ենք, որ ընդունելության կարգը սահմանում է մարմնի ղեկավարը և նշված ակտով կկարգավորվեն քննարկվող հարաբերությունները: Նույնը վերաբերվում է թեկնածուների ցուցակներում անձանց ընդգրկմանը:



7. Ընդունվել է մասամբ
Հստակեցվել է, որ եթե ամենաբարձր միավորներ ունեցողների թիվը հավասար միավորների առկայությամբ պայմանավորված մեծ է 5-ից, ապա բոլորն էլ հրավիրվում են հարցազրույցի: Միաժամանակ ըստ նախագծի կարգավորումների ամենաբարձր միավորներ ունեցողները դասընթացի ընթացքում հավաքած միավորներից կախված բարձրից` ցածր միավորներով  թեկնածուների ցուցակներում  թվարկված անձինք են, ուստի ամենաբարձր միավորներ ունեցողների թիվը եթե պակաս է 5-ից, ապա ըստ էության թեկնածուների ցուցակը բաղկացած է 5-ից քիչ անձից, օրինակ` 4 հոգուց, և տրամաբանությունը հուշում է, որ նշված դեպքում հարցազրույցի կհրավիրվեն ցուցակում առկա բոլոր անձինք, օրինակ` 4-ը: Կարծում ենք հավելյալ կարգավորման կարիք չկա: 
«Ամենաբարձր միավորներ ունեցող 5 անձինք» եզրույթը տառացի և բառացի նշանակությամբ մեկնաբանման արդյունքում տարընթերցում չի կարող առաջանալ։
Միաժամանակ, նախագծով նախատեսվում է, որ հարկային ծառայողի պատրաստման դասընթացը հաջողությամբ հաղթահարած համարվելու հավաստագիր ունեցող անձինք ընդգրկվում են հարկային մարմնի կողմից վարվող հարկային ծառայողների թեկնածուների ցուցակներում՝ դասընթացի ավարտին իրենց կողմից առավել բարձրից ցածր միավորներ հավաքելու սկզբունքից ելնելով։ Հարկային ծառայողների թեկնածուների ցուցակում ընդգրկելու և ցուցակների վարման կարգը հաստատում է հարկային մարմնի ղեկավարը։
Ուստի, չկարգավորված հարաբերությունները կկարգավորվեն հարկային մարմնի ղեկավարի հրամանով։
Ինչ վերաբերում է կրկնակի հարցազրույցի վերաբերյալ դիտարկմանը, ապա կրկնակի հարցազրույց չկա ըստ էության, քանի որ պաշտոնի նշանակման ժամանակ իրականացվում է մեկ հարցազրույց: Եթե խոսքը գնում է ընդունելության ժամանակ իրականացված հարցազրույցին, ապա դա կրկնակի համարվել չի կարող, քանի որ դա ամբողջովին այլ փուլին է վերաբերում, ընդ որում` հնարավոր է իրավիճակ, որ ընդունելության հարցազրույցը հաջողությամբ հաղթահարած մասնակիցը դուրս մնա կրթական գործընթացի արդյունքում:

		«Հարկային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծի վերաբերյալ հայտնում ենք հետևյալը.
Նախագծով նախատեսվում է, որ օրենքով սահմանված կարգով հարկային ծառայության պաշտոն զբաղեցնելու իրավունք ունեն հարկային ծառայության տվյալ պաշտոնի անձնագրով (նկարագրով) ներկայացվող պահանջները բավարարող, հայերենին տիրապետող, 18 տարին լրացած Հայաստանի Հանրապետության քաղաքացիները, բացառությամբ նոր լրացվող հետևյալ դեպքերի՝ 
1․ վերակազմակերպված կամ նոր ստեղծված ստորաբաժանման հարկային ծառայության պաշտոն զբաղեցնելու իրավունք ունեն սույն հոդվածի 1-ին մասի պայմաններին բավարարող ՀՀ այն քաղաքացիները, ովքեր ընդգրկվել են սույն օրենքի 26.5-րդ հոդվածով նախատեսված հարկային ծառայողների թեկնածուների ցուցակում․
2․ վերակազմակերպված կամ նոր ստեղծված ստորաբաժանումում թափուր պաշտոններ առաջանալու դեպքում դրանք համալրվում են սույն օրենքի 26.5-րդ հոդվածով նախատեսված հարկային ծառայողների թեկնածուների ցուցակում ընդգրկված անձանցից սույն օրենքի 3.1-րդ գլխով սահմանված կարգով։
Միևնույն ժամանակ, համապատասխան փոփոխություն է կատարվում նաև «Հարկային ծառայության մասին» օրենքի 18-րդ կետում՝ համաձայն որի՝ հարկային ծառայության պաշտոններում նշանակումները կատարվում են մրցույթի արդյունքներով, բացառությամբ սույն հոդվածի 4-րդ մասով նախատեսված դեպքերի:
Նախագծով լրացվող 4-րդ մասի համաձայն՝ սույն հոդվածով նախատեսված մրցույթի պահանջը չի տարածվում վերակազմակերպված կամ նոր ստեղծված ստորաբաժանման հարկային ծառայության պաշտոններում նշանակումների կատարման հետ կապված հարաբերությունների վրա, որոնք կարգավորվում են սույն օրենսգրքի 3.1-րդ գլխով։
Հարկ է նշել, որ Սահմանադրության 29-րդ հոդվածի համաձայն՝ խտրականությունը, կախված սեռից, ռասայից, մաշկի գույնից, էթնիկ կամ սոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամասնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ սոցիալական բնույթի այլ հանգամանքներից, արգելվում է:
Անձի նկատմամբ խտրական վերաբերմունքի վերաբերյալ Սահմանադրական դատարանը հայտնել է հետևյալ իրավական դիրքորոշումները.
1) պետության պոզիտիվ սահմանադրական պարտականությունն է ապահովել այնպիսի պայմաններ, որոնք նույն կարգավիճակն ունեցող անձանց հավասար հնարավորություն կտան իրացնելու, իսկ խախտման դեպքում՝ պաշտպանելու իրենց իրավունքները, հակառակ դեպքում կխախտվեն ոչ միայն հավասարության, խտրականության արգելման, այլ նաև իրավունքի գերակայության և իրավական որոշակիության սահմանադրական սկզբունքները (ՍԴՈ-731),
2) Սահմանադրական դատարանը խտրականության արգելման սկզբունքի շրջանակներում թույլատրելի է համարում օբյեկտիվ հիմքով և իրավաչափ նպատակով պայմանավորված ցանկացած տարբերակված մոտեցում: Խտրականության արգելման սկզբունքը չի նշանակում, որ միևնույն կատեգորիայի անձանց շրջանակում ցանկացած տարբերակված մոտեցում կարող է վերածվել խտրականության: Խտրականության սկզբունքի խախտում է այն տարբերակված մոտեցումը, որը զուրկ է օբյեկտիվ հիմքից և իրավաչափ նպատակից (ՍԴՈ-881),
3) խտրականությունն առկա է այն դեպքում, երբ նույն իրավական կարգավիճակի շրջանակներում այս կամ այն անձի կամ անձանց նկատմամբ դրսևորվում է տարբերակված մոտեցում, մասնավորապես՝ նրանք զրկվում են այս կամ այն իրավունքներից, կամ դրանք սահմանափակվում են, կամ ձեռք են բերում արտոնություններ (ՍԴՈ-1224):
Բացի այդ ՀՀ աշխատանքային օրենսգրքի 3.1-ին հոդվածի համաձայն՝  աշխատանքային օրենսդրությամբ խտրականությունն արգելվում է:
Առաջարկվող կարգավորումները դիտարկելով վերոհիշյալի համատեքստում՝ գտնում ենք, որ Նախագիծը լրացուցիչ հիմնավորման կարիք ունի:
Սույն դիտողությունը վերաբերում է նաև Նախագծով առաջարկվող այն կարգավորմանը՝ համաձայն որի՝ վերակազմակերպված կամ նոր ստեղծված ստորաբաժանման հարկային ծառայության առաջատար թափուր պաշտոնների համար աշխատանքային ստաժ չի պահանջվում (պարզ չէ նաև «առաջատար պաշտոնների» համար սահմանվող բացառությունը), ինչպես նաև Նախագծով լրացվող 25.1-րդ կետի դրույթներին՝ համաձայն որոնց սահմանված են հարկային ծառայողին պաշտոնից ազատելու հիմքերը:

ՀՀ աշխատանքային օրենսգրքի 126-րդ հոդվածի համաձայն՝ կազմակերպության վերակազմակերպումը, ինչպես նաև դրա նկատմամբ պարտավորական կամ այլ իրավունքներ ունեցող անձանց փոփոխությունը հիմք չէ աշխատանքային պայմանագիրը լուծելու համար, եթե տեղի չի ունենում աշխատողների թվաքանակի և (կամ) հաստիքների կրճատում: Հիշյալ կետով նախատեսվող լրացումը կարող է խնդրահարույց լինել նաև ՀՀ աշխատանքային օրենսգրքով սահմանված կայունության սկզբունքի տեսանկյունից:





Միևնույն ժամանակ, հարկ ենք համարում նշել հետևյալը.
1) Նախագծի համարակալումներն անհրաժեշտ է լրացուցիչ վերանայել և խմբագրել: Միևնույն ժամանակ, հայտնում ենք, որ Նախագծում առկա են վրիպակներ, ուստի, նախագիծն ամբողջությամբ անհրաժեշտ է վերանայել:

2) Նախագծի 26.6-րդ հոդվածում առաջարկում ենք սահմանել հանձնաժողովի անդամների քանակի վերաբերյալ դրույթներ:

3) Նախագծի 10-րդ հոդվածով նախատեսվում է օրենքի 40-րդ հոդվածի 1-ին մասում լրացնել նոր 12-րդ կետ: Մինչդեռ, հարկ է նկատի ունենալ, որ օրենքի 40-րդ հոդվածի 1-ին մասի 12-րդ կետը ճանաչվել է ուժը կորցրած:

4) Նախագծի 8-րդ հոդվածում «Օրենքի 25.1-րդ հոդվածը շարադրել հետևյալ խմբագրությամբ» բառերն անհրաժեշտ է փոխարինել «Օրենքում լրացնել նոր 25.1-րդ հոդված՝ հետևյալ բովանդակությամբ» բառերով՝ նկատի ունենալով այն հանգամանքը, որ հիշյալ օրենքում առկա չէ 25.1 հոդված: Սույն դիտողությունը վերաբերում է նաև «Մաքսային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծի 8-րդ հոդվածով նախատեսված կարգավորումներին: 
Միաժամանակ, նկատի ունենալով նախագծում հաջորդականության ապահովման անհրաժեշտությունը, առաջարկում ենք նախագծի 8-րդ և 9-րդ հոդվածով նախատեսված կարգավորումները նախատեսել նախագծի 7-րդ հոդվածով սահմանվող կարգավորումներից առաջ: 
«Հարկային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծի վերաբերյալ հիշյալ դիտողությունները վերաբերելի են նաև «Մաքսային ծառայության մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծի համանման կարգավորումներին:
	


Ընդունվել է
Նախագծերը խմբագրվել են, և պաշտոնների նշանակման նոր կարգավորումները նախատեսվել են հարկային և մաքսային ծառայությունների բոլոր պաշտոններում նշանակումների համար` դրանք չպայմանավորելով կառուցվածքային փոփոխություններով, սակայն տարբերակվել են նշված դրույթների ըստ ուժի մեջ մտնելու ժամկետները, մասնավորապես ամբողջ ծառայության համար պաշտոնների նշանակումները նոր կարգով նախատեսվում է իրականացնել 2024թ հունվարի 1-ից, իսկ 2022թ-ից կառուցվածքային փոփոխությունների ենթարկվող կամ նոր ստեղծվող ստորաբաժանումներում նշանակումները կիրականացվեն նախագծով իրականացվող նոր կարգով: Նման ժամկետների տարանջատումը պայմանավորված է պատրաստման դասընթացների կազմակերպման համար անհրաժեշտ ժամկետներով և ուսումնական կենտրոնի թողունակությամբ: 

























































Ընդունվել է մասամբ
Նախագիծն ընդհանուր առմամբ խմբագրվել է, սակայն պաշտոնից ազատման հիմքերի մասով աշխատանքային օրենսգրքի հետ հակասության խդնիր չենք տեսնում, քանի որ ըստ էության անցկացվում է մրցութային ընթացակարգ և մրցութային ընթացակարգին չմասնակցելը կամ որևէ փուլից դուրս մնալը հիմք է մրցույթի արդյունքներում անձին պաշտոնում չնշանակելու իսկ կառուցվածքային փոփոխության ենթարկվող ստորաբաժանման դեպքում նաև կառուցվածքային փոփոխություններով պայմանավորված` պաշտոնից ազատման համար:



Ընդունվել է
Նախագիծը խմագրվել է:



Ընդունվել է
Նախագիծը խմագրվել է:


Ընդունվել է
Նախագիծը խմագրվել է:



Ընդունվել է ի գիտություն
Նախագիծն ընդհանուր առմամբ խմբագրվել է:






  
